
2010-ᒧᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐅᕈᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ 
 
ᓚᐃᓴᓐᓯᓕᒃ:  ᑲᓇᑕᐅᑉ ᓴᐳᓐᓂᐊᖅᑎᖏᑦ – 1 ᑲᓇᑕᐅᑉ ᖃᖓᑕᓲᒃᑯᑦ ᐅᓇᓕᖏᑦ 
 
ᓚᐃᓴᓐᓯ:  3BC-ERK1015 ᖃᓄᐃᑦᑑᔾᔪᓯᖓ “ᐱ” 
 
ᐃᓂᖓ:   ᑲᓇᑕᐅᑉ ᐅᓇᓕᖏᑕ ᓇᔪᒐᖓᑦ ᔪᕇᑲ, ᐊᐅᓱᐃᑦᑐᕐᒥᐅᑦ ᕿᑭᖅᑕᖓᑦ, ᕿᑭᖅᑕᓂ, ᓄᓇᕗᑦ. 
 
ᐅᓂᒃᑳᓕᐅᕈᑦ ᑐᓂᔭᐅᔪᖅ ᐅᑯᓇᓐᖓᑦ:  ᑲᓇᑕᐅᑉ ᓴᐳᓐᓂᐊᖅᑎᖏᑦ – 

8 ᕗᐃᖕ/ᑲᓇᑕᐅᑉ ᐅᓇᓕᖏᑕ ᓄᓇᖓᑦ ᑐᕆᓐᑕᓐ – 
8 ᕗᐃᖕ ᐊᕙᑎᒥᒃ ᐊᐅᓚᑦᑎᓂᖅ, 
31 ᒫᑦᓯ 2011 

ᐅᓂᒃᑳᓕᐅᕈᑦ ᓇᐃᓈᖅᓯᔾᔪᑦ 
 

 2010-ᒧᑦ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐅᕈᑦ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ ᐱᑕᖃᕆᐊᖃᖅᑎᑕᐅᕗᖅ 
ᐊᑖᓂ ᓚᐃᓴᓐᓯᐅᑉ ᓈᓴᐅᑖ 3BC-ERK1015 ᖃᓄᐃᑦᑑᔾᔪᓯᖓ “ᐱ”, ᐃᓚᖓ ᐱ, ᑎᑎᕋᖅᓯᒪᔪᑦ ᐊᕕᓐᓂᖓᑦ 1. ᑖᓐᓇ 
ᓯᕗᓪᓕᖅᐹᖑᕗᖅ ᐊᕐᕌᒍᓕᒫᖅᓯᐅᑦ ᐅᓂᒃᑳᓕᐅᕈᑦ ᑐᓂᔭᐅᔪᖅ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂᑦ ᔪᕇᑲᒥᑦ, ᓄᓇᕗᒻᒥ. 
ᑖᓐᓇ ᓚᐃᓴᓐᓯ ᑐᓂᔭᐅᓚᐅᖅᑐᖅ ᔫᓂ 18, 2010-ᒥ, ᑲᓇᑕᐅᑉ ᓴᐳᓐᓂᐊᖅᑎᖏᓐᓄᑦ – 1 ᑲᓇᑕᐅᑉ ᖃᖓᑕᓲᒃᑯᑦ 
ᐅᓇᓕᖏᑦ, ᕗᐃᓂᐸᐃᒡ, ᒫᓂᑑᐸ. 8 ᕗᐃᖕ – ᑲᓇᑕᐅᑉ ᐅᓇᓕᖏᑕ ᓄᓇᖓᑦ ᑐᕆᓐᑕᓐ, ᐋᓐᑎᐅᕆᐅ, 
ᑲᒪᒋᔭᖃᕐᓂᖏᓐᓄᑦ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂᒃ ᔪᕇᑲᒥᒃ, 8 ᕗᐃᖕ ᑐᕆᓐᑕᓐ ᑐᓂᓯᓂᐊᖅᐳᖅ ᐊᕐᕌᒍᓕᒫᖅᓯᐅᑎᒥᒃ 
ᐅᓂᒃᑳᓕᐅᕈᑎᒥᒃ ᑭᒡᒐᑐᕐᓗᒋᑦ 1 ᑲᓇᑕᐅᑉ ᖃᖓᑕᓲᒃᑯᑦ ᐅᓇᓕᖏᑦ. 
 

 ᐊᐅᓚᑎᑦᑎᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒥᒃ ᖃᐅᔨᒪᔾᔪᑦ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓄᑦ ᔪᕇᑲᒧᑦ 
ᑐᓂᔭᐅᓚᐅᖅᐳᖅ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ ᓅᕖᕝᕙ 30, 2010-ᒥ, ᑲᓇᑕᐅᑉ ᓴᐳᓐᓂᐊᖅᑎᖏᓐᓂᑦ ᐊᒻᒪ 
ᐅᓇᓕᖏᑕ ᓴᓇᔨᖏᓐᓂᑦ ᑲᓇᑕᒥ, ᐃᓚᖃᖅᑐᒍ ᑭᖑᓂᖓᓂ ᑭᐅᔾᔪᑎᓂᒃ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ 
ᐅᖃᐅᓯᒃᓴᓄᑦ ᐱᓪᓗᒍ ᐊᐅᓚᑎᑦᑎᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒥᒃ ᖃᐅᔨᒪᔾᔪᑦ ᐊᒻᒪ ᑐᓂᔭᐅᓪᓗᑎ ᓇᔪᖅᑕᐅᑉ ᐃᓂᖓᓄᑦ 
ᓄᓇᓐᖑᐊᑦ ᐊᒻᒪ ᑎᑎᖅᑐᒐᐃᑦ. ᐱᐅᓂᐊᕐᓂᕋᐃᓂᕐᒧᑦ/ᐱᐅᑎᒋᓂᕐᒥᒃ ᐊᐅᓚᑦᑎᓂᕐᒧᑦ ᐸᕐᓇᒍᑎ ᓯᕗᓂᖓᓂ 
ᑐᓂᔭᐅᓚᐅᖅᐳᖅ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓄᑦ. ᕿᒪᐃᓂᕐᒧᑦ ᐊᒻᒪ ᐅᑎᖅᑎᑦᑎᕚᓪᓕᕆᐊᕐᓂᕐᒧᑦ ᐸᕐᓇᒍᑎ 
ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓄᑦ ᔪᕇᑲᒧᑦ ᐃᓚᓕᐅᑎᓯᒪᕗᖅ ᑐᑭᓯᒋᐊᕈᑎᒥ I-ᒥ ᑖᒃᓱᒪᓃᑦᑐᒥ ᐊᕐᕌᒍᓕᒫᖅᓯᐅᑎᒥ 
ᐅᓂᒃᑳᓕᐅᕈᑎᒥ. ᐃᖅᑯᓪᓕᐅᑕᐅᔪᒃᓴᐅᕗᖅ ᑕᐃᒪ ᐃᓚᒋᐊᖅᓯᒪᔪᖅ ᐊᔾᔨᖓ ᑯᕕᔪᒥᒃ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᒍᑎᐅᑉ 
ᑕᑯᔭᐅᔪᓐᓇᕐᒪᑦ ᑐᑭᓯᒋᐊᕈᑎᒥ D-ᒥ ᐊᐅᓚᑎᑦᑎᓂᕐᒥᒃ ᐊᒻᒪ ᐋᖅᑭᐅᒪᑎᑦᑎᓂᕐᒥᒃ ᖃᐅᔨᒪᔾᔪᑎᒦᑦᑐᒥ; ᑕᐃᒃᑯᐊ 
ᐅᖃᕐᕕᒃᓴᐃᑦ ᓈᓴᐅᑎᖏᑦ ᐋᖅᑭᒋᐊᕆᐊᖃᖅᑐᖃᓚᐅᓐᖏᑦᑐᑦ. 
 
 ᐊᑦᑕᕐᓇᖅᑐᑦ ᐊᑦᑕᑯᑦ ᐅᑎᐅᔾᔭᐅᓚᐅᖅᐳᑦ ᐅᒥᐊᕐᔪᐊᒃᑯᑦ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂᑦ ᔪᕇᑲᒥᑦ 2010-ᒥ 
ᐊᑦᑕᖅᑕᐅᓂᐊᕐᓗᓂ ᓯᓚᑖᓄᑦ ᓄᓇᕘᑉ. ᑭᓖᓐ Hᐋᐳᔅ ᐃᓐᑯᐊᐳᕇᑎᑦ, ᐳᕋᓵᑦ, ᑯᐸᐃᖕᒥᐅᑦ, ᓄᐊᑦᑎᓚᐅᖅᐳᑦ ᑲᑎᒃᑐᒋᑦ 
20 ᖃᑦᑕᐅᔭᓂᒃ ᐊᑦᑕᑯᒥᒃ ᐅᖅᓱᒃᓴᒥᒃ ᐊᒻᒪ ᐊᑦᑕᑯᒥᒃ ᐅᖅᓱᐊᓗᒻᒥᒃ, ᐊᒻᒪ 48-ᓂᒃ ᐊᑦᑕᑯᓂᒃ ᐹᑕᓖᓂᒃ. 
ᐅᓗᕆᐊᓇᓐᖏᑦᑐᑦ ᓴᓃᑦ ᐊᑦᑕᑯᑦ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂᑦ ᔪᕇᑲᒥᑦ ᑎᒃᑯᐊᖅᑕᐅᓯᒪᔪᒧᑦ 
ᐊᒃᓯᕕᒻᒨᖅᑕᐅᓚᐅᖅᐳᑦ. ᑕᒪᐃᑕ ᑭᓈᓗᐃᑦ ᐊᒻᒪ ᐊᑦᑕᑯ ᐃᒥᖅ ᑭᓈᓗᖃᕐᕕᒻᒨᖅᑕᐅᓚᐅᖅᐳᑦ. ᑯᕕᔪᖃᓚᐅᓐᖏᑦᑐᖅ 
ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂ ᔪᕇᑲᒥ 2010-ᒥ. 
 
 ᖃᐅᔨᓵᒃᓴᓂᓐᓂᒃᑯᑦ ᐱᑕᖃᕆᐊᖃᖅᑎᑕᐅᔪᑦ 2010-ᒥ ᑲᓇᑕᐅᑉ ᐅᓇᓕᖏᑕ ᓇᔪᒐᖓᓐᓂ ᔪᕇᑲᒥ 
ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᔾᔪᑎᒧᑦ ᐊᑕᖏᕐᓗᑎᒃ ᐊᑐᓕᖅᑎᑕᐅᔪᓐᓇᖅᓯᓚᐅᓐᖏᑦᑐᑦ ᐅᓪᓗᕐᒥ ᑐᓂᔭᐅᕕᖓᓂ ᓄᓇᕗᒻᒥ 
ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓂᑦ ᓚᐃᓴᓐᓯᐅᑉ. ᐱᔾᔪᑎᒃᓴᑭᓐᓂᖅ, ᐱᓗᖅᑯᓯᖅᑕᐅᓯᒪᓪᓗᑎᒃ ᐊᔾᔨᐅᖏᓐᓂᖓᓄᑦ 
ᐅᑭᐅᖅᑕᖅᑑᑉ ᐊᕙᑎᖓᑕ ᖃᓄᐃᑦᑑᓂᖓᑕ, ᐊᑦᑐᖅᓯᓂᖃᓚᐅᖅᐳᑦ ᖃᖓᒃᑰᔭᕆᐊᖃᕐᓂᖓᓂᒃ ᖃᐅᔨᓵᒃᓴᓂᓐᓂᐅᑉ. ᐊᒻᒪᓗ 
ᓱᓕ, ᑭᓂᕆᑎᑦᑎᓇᓱᐊᖅᑐᖃᓚᐅᕋᓂ ᐃᒫᓄᑦ ᑭᓈᓗᖃᕐᕕᒻᒥᑦ ᐊᒻᒪ ᓄᓇᒥᒃ ᐅᑎᑦᑎᑦᑎᕚᓪᓕᕆᐊᕐᕕᒻᒥ 2010-ᒥ. 
ᐱᓇᓱᐊᕐᓂᖅᑕᖃᖅᐳᖅ ᖃᖓᒃᑰᓂᖓᒍᑦ ᐊᒻᒪ ᐸᕐᓇᒍᑎᓕᐅᕐᓂᒃᑯᑦ ᑲᔪᓯᑦᑎᐊᖁᓪᓗᒍ 2011-ᒥ ᑲᓇᑕᐅᑉ ᐅᓇᓕᖏᑕ 
ᓇᔪᒐᖓᓐᓂ ᔪᕇᑲᒥ ᖃᐅᔨᓴᖅᐸᓪᓕᐊᓂᕐᒧᑦ ᐱᓕᕆᔾᔪᑎ ᒪᓕᒃᓯᒪᑎᒐᓱᐊᖅᑐᒍ ᑲᓇᑕᐅᑉ ᓴᐳᓐᓂᐊᖅᑎᖏᑕ ᓇᒡᒐᐃᑐᒃᑯᑦ 
ᐊᖏᖅᓯᒪᓂᖓᓐᓂᒃ ᓴᖅᑭᔮᖅᑎᑦᑎᓂᕐᒧᑦ ᒪᓕᓐᓂᕐᒥᒃ ᓄᓇᕗᒻᒥ ᐃᒪᓕᕆᔨᒃᑯᑦ ᑲᑎᒪᔨᕐᔪᐊᖏᓐᓂᑦ ᓚᐃᓴᓐᓯᒥᒃ. 


